
GARIS PANDUAN   
KEMASUKAN PELAJAR  KE KAMPUS DAN PENGURUSAN PUSAT 

PENGASINGAN PKS 
BAGI PENGAJARAN DAN PEMBELAJARAN SECARA BERSEMUKA 

(KOMPONEN PRAKTIKAL) SESI DISEMBER 2020 
 
1.0 TUJUAN 
 

Garis Panduan Kemasukan Pelajar ke Kampus dan Pengurusan Pusat 

Pengasingan PKS bagi Pengajaran dan Pembelajaran (PdP) secara 

Bersemuka (Komponen Praktikal) Sesi Disember 2020 ini bertujuan 

menerangkan dengan lebih jelas langkah- langkah yang perlu diambil oleh 

pelajar dan  pegawai Politeknik Kuching Sarawak (PKS) bagi pengurusan 

kemasukan pelajar sesi Disember 2020 ke kampus dan pengurusan Pusat 

Pengasingan PKS.    

 
2.0 LATAR BELAKANG 

 
Kemasukan pelajar ke kampus PKS adalah merujuk kepada kenyataan 

media Kementerian Pengajian Tinggi (KPT) bertarikh 31 Januari 2021 

berkaitan dengan kemasukan semula pelajar ke kampus secara fizikal  

bermula 01 Mac 2021, membenarkan pelajar berkeperluan kembali ke 

kampus secara fizikal bermula 01 Mac 2021 bagi mengikuti PdP secara 

hibrid iaitu secara fizikal (bersemuka) bagi komponen praktikal dan teori 

secara dalam talian. 

 

Politeknik Kuching Sarawak (PKS) prihatin dan menyedari kepentingan 

dalam memastikan keperluan program pengajian pelajar berjalan dengan 

sempurna walaupun berhadapan dengan cabaran pandemik COVID-19. 

Sehubungan dengan itu, kemasukan pelajar PKS ke kampus bagi 

melaksanakan PdP secara bersemuka untuk komponen praktikal akan 

dibuat secara berperingkat mengikut tarikh yang ditetapkan. 

 

Selaras dengan kenyataan media Kementerian Pengajian Tinggi (KPT) 

pada 1 Februari 2021 mengenai Kemasukan Semula Pelajar ke Kampus 

Secara Fizikal bermula 1 Mac 2021, adalah diputuskan bahawa pelajar 

berkeperluan dari zon PKP/PKPB yang mendapat kebenaran untuk 

kembali ke IPT DIWAJIBKAN untuk menjalani pengasingan di Pusat 

Pengasingan. 

 

Sehubungan dengan itu, Garis Panduan Pengurusan Kemasukan ke 
Kampus dan Pengurusan Pusat Pengasingan PKS bagi Pengajaran 
dan Pembelajaran (PdP) secara Bersemuka (Komponen Praktikal) 
Sesi Disember 2020 disediakan bertujuan memberi panduan tambahan 

yang lebih berfokus kepada pengoperasian pendaftaran pelajar ke asrama 

dan Pusat Pengasingan Pelajar bagi mengekang penularan wabak 

COVID-19 seiring dengan arahan semasa Kerajaan. Prosedur ini 

hendaklah dibaca bersama Garis Panduan Pengurusan Operasi 
Politeknik Kuching Sarawak Semasa dan Pasca Perintah Kawalan 
Pergerakan Akibat Pandemik COVID-19 bertarikh 24 Ogos 2020. 

 

3.0 PELAKSANAAN PDP SECARA HIBRID DI DALAM KAMPUS 
POLITEKNIK KUCHING SARAWAK 

 

Pelaksanaan PdP secara hibrid di dalam kampus akan dijalankan dengan 

mematuhi sepenuhnya Prosedur Operasi Standard (SOP) dan 

mengutamakan keselamatan serta kebajikan pelajar sepertimana yang 

terkandung dalam Garis Panduan Pengurusan Operasi Politeknik 
Kuching Sarawak Semasa dan Pasca Perintah Kawalan Pergerakan 
Akibat Pandemik Covid-19  yang telah dikeluarkan pada 24 Ogos 2020. 

Pelajar yang tidak termasuk  dalam kategori pelajar berkeperluan pula 

akan meneruskan PdP secara dalam talian. 

 

Sebagai langkah mengawal penularan wabak pandemik COVID-19, 

semua pelajar adalah WAJIB untuk menginap di asrama mengikut tarikh 

yang ditetapkan. Pelajar juga adalah DILARANG untuk keluar daripada 

kampus atau menerima sebarang pelawat kecuali dengan kelulusan 

pengurusan PKS atas sebab yang munasabah. 

4.0 KEMASUKAN PELAJAR KE KAMPUS BAGI SESI PDP SECARA 
BERSEMUKA (KOMPONEN PRAKTIKAL) (PDP F2F) 

 
4.1 Kemasukan pelajar ke kampus PKS akan dibuat dalam 2 fasa 

iaitu: 

 

                      Fasa 1 : Kemasukan pada 20 Mac 2021 dan 21 Mac 2021 

                      Fasa 2 : Kemasukan pada 17 Mei 2021 dan 18 Mei 2021 
          (Rujuk pengumuman dari portal dan media rasmi PKS) 

 

4.2 Kemasukan pelajar ke kampus PKS adalah tertakluk kepada 

arahan Sarawak State Disaster Management Committee 
(SDMC) dan Kementerian Pengajian Tinggi (KPT) seperti berikut: 

 

4.2.1 Tatacara kemasukan pelajar dari luar negeri Sarawak iaitu 

Semenanjung Malaysia, Sabah dan Labuan yang ditetapkan 

oleh SDMC. 

   

4.2.2 Tatacara kemasukan pelajar IPT dari kawasan berisiko 

ataupun zon merah memerlukan 10 hari pengasingan di 

pusat pengasingan yang ditetapkan di institusi. (Rujukan 

Surat JPT(A)1000/001/019/01JLD.23(43).  

 
4.2.3 Pelajar PKS TIDAK LAGI PERLU membuat ujian Covid-19 

(PCR test) 3 hari sebelum perjalanan ke Sarawak bermula 

22 Mac 2021. (Rujukan Kenyataan Media JBPN Bil 

79/2021bertarikh 20 MAC 2021) 

 

  

5.0 TATACARA KEMASUKAN PELAJAR DARI LUAR NEGERI 
SARAWAK (SEMENANJUNG MALAYSIA, SABAH DAN LABUAN) 

 
5.1 Bagi pelajar yang datang dari luar negeri Sarawak adalah 

tertakluk kepada arahan SDMC, iaitu perlu mendapatkan 

kebenaran kemasukan ke negeri Sarawak. 

5.1.1 Mohon kebenaran masuk ke Sarawak di laman sesawang 

sdmc.sarawak.gov.my dan lampirkan:- 

 

5.1.1.1 Surat kebenaran pergerakan dari polis di balai 

polis berdekatan. 

5.1.1.2 Surat panggilan kemasukan pelajar berkeperluan 

oleh PKS perlu dijana dan dicetak. (Jabatan hal 
Ehwal Pelajar (HEP) akan menyediakan surat 
panggilan pada 10 Mac 2021). 

5.1.1.3 Kad matrik pelajar. 

 

5.2 Pergerakan pelajar ke Sarawak adalah mengikut fasa seperti 

berikut:- 

 

5.2.1 Fasa 1 : 20 Mac 2021 atau 21 Mac 2021  

(Rujuk pengumuman dari portal dan media rasmi PKS) 

 

5.2.2 Fasa 2 : 17 Mei 2021 atau 18 Mei 2021 

(Rujuk pengumuman dari portal dan media rasmi PKS) 

 

Pendaftaran asrama adalah selepas tamat tempoh kuarantin wajib. 

 

5.3 Setelah mendapat kelulusan untuk enterSarawak, pelajar perlu 

mengisi Borang e-Health Declaration Form (e-HDF) dalam tempoh 

12 jam sebelum ketibaan ke Sarawak. Berlepas ke Sarawak dan 

kemasukan ke negeri Sarawak akan dikenakan kuarantin wajib 

selama 14 hari  di pusat kuarantin yang ditetapkan oleh pihak SDMC. 

Ujian saringan COVID-19 akan dilakukan pada hari ke-2 dan hari ke-

10. 

 

5.4 Setelah pelajar tamat arahan kuarantin wajib di pusat kuarantin, 

pelajar akan dibawa pulang oleh pihak PKS untuk mendaftar ke 

asrama PKS. 



6 
 

 
5.5 Pelajar akan terus menjalankan aktiviti PdP F2F seperti dirancang 

dengan mematuhi SOP yang telah ditetapkan. 

 
5.6 Carta Alir Pergerakan Pelajar Ke Kampus (Dari Semenanjung 

Malaysia, Sabah Dan Labuan) di Lampiran A di muka surat 11. 

 

6.0 TATACARA KEMASUKAN PELAJAR DARI DALAM NEGERI 
SARAWAK   

 
6.1 Pergerakan pelajar ke kampus PKS perlu mematuhi ketetapan oleh 

SDMC dari semasa ke semasa. 

 

6.2 Pelajar perlu membuat Pengisytiharan Kesihatan  dengan mengisi 

Borang Pengisytiharan Kesihatan (E-HDFPKS) 
(http://bit.ly/deklarasikesihatanPKS) secara dalam talian di 

lawan web rasmi PKS dalam tempoh 12 jam sebelum pendaftaran 

ke asrama. Bukti Pengisytiharan Kesihatan yang telah dibuat 

hendaklah ditunjukkan semasa pendaftaran ke asrama. Borang 

Pengisytiharan Kesihatan (E-HDFPKS) adalah seperti di Lampiran 

C di muka surat 13. 

 

6.3 Sekiranya pelajar mengisytiharkan diri bebas dari simptom COVID-

19, pelajar dibenarkan untuk mendaftar ke asrama untuk sesi PdP 

F2F. 

 

6.4 Pemakaian pelitup muka (face mask), membersihkan tangan 

dengan kerap dan penjarakan fizikal sekurang-kurangnya 1 meter 

perlu menjadi amalan bagi mengekang penularan wabak COVID-

19. 

 

6.5 Pelajar tidak dibenarkan untuk membawa kenderaan sendiri.   

 

6.6 Pelajar dan pengiring akan melalui saringan suhu oleh pegawai 

bertugas di pintu utama PKS. Sekiranya mana-mana pelajar atau 

pengiring mempunyai bacaan suhu melebihi 37.5o C, pelajar dan 

pengiring tidak dibenarkan masuk ke kampus.  

 

6.7 Pelajar dan pengiring yang melepasi saringan suhu dibenarkan 

masuk ke kampus. 

 

6.8 Hanya pelajar sahaja yang dibenarkan untuk berada di ruang 

pendaftaran asrama bagi tujuan pengambilan kunci dan 

pergerakan masuk ke bilik asrama yang ditetapkan.  

 

6.9 Pelajar akan menjalani arahan pengasingan untuk tempoh selama 

sekurang-kurangnya 10 hari. Pengurusan pelajar di Pusat 
Pengasingan adalah seperti di para 7.0. 

 

6.10 Bagi pelajar yang mempunyai simptom covid-19 seperti demam 

(lebih daripada 37.5o C), keletihan, batuk, sakit-sakit badan, sakit 

tekak, sakit kepala dan sesak nafas, mereka perlu menjalani 

pemeriksaan di pusat kesihatan berhampiran bagi mendapatkan 

rawatan. Kumpulan pelajar ini tidak dibenarkan mendaftar sehingga 

disahkan sihat oleh pengamal perubatan. 

 
6.11 Carta Alir Pergerakan Pelajar Ke Kampus (Dari Dalam Negeri 

Sarawak) di Lampiran B di muka surat 12. 

 

 

7.0 PENGURUSAN PELAJAR DI PUSAT PENGASINGAN 
 

7.1 Pelajar dari dalam negeri Sarawak yang mendaftar ke asrama PKS 

untuk sesi PdP secara bersemuka untuk komponen praktikal akan 

menjalani tempoh pengasingan di asrama PKS selama sepuluh 
(10) hari bermula dari tarikh kemasukan ke asrama. 

 

7.2 Pemakaian pelitup muka (face mask), membersihkan tangan 

dengan kerap dan penjarakan fizikal sekurang-kurangnya 1 meter 

perlu menjadi amalan kepada pelajar dan warga kerja bagi 

mengekang penularan wabak COVID-19. 

 

7.3 Pelajar hendaklah menyediakan pelitup muka (face mask) dan 

pencuci tangan sendiri untuk kegunaan harian dan 

menggunakannya apabila keluar daripada bilik. 

 

7.4 Pelajar dilarang berkumpul untuk sebarang aktiviti tanpa kebenaran 

selepas pendaftaran. 

 

7.5 Pelajar tidak dibenarkan untuk keluar dari bilik dalam tempoh 

sepuluh (10) hari kecuali atas urusan pembelian makanan di 

kafeteria dan urus diri. 

 

7.6 Pelajar dibenarkan membeli makanan di kafeteria secara packed 
food atau take away mengikut jadual seperti dibawah :  

 

7.6.1 Sarapan Pagi 

0700 - 0800 (Perempuan) 

0830 - 0930 (Lelaki) 

 

7.6.2 Makan Tengahari 

1100 - 1200 (Perempuan) 

1230 - 1330 (Lelaki) 

 

7.6.3 Makan Malam 

1800 - 1900 (Perempuan) 

1930 - 2030 (Lelaki) 

 

Pelajar hanya dibenarkan makan di bilik pengasingan masing-

masing. Sekiranya pelajar didapati tidak mematuhi peraturan dan 

jadual yang ditetapkan, tindakan tegas akan diambil. 

 

7.7 Pelajar tidak dibenarkan untuk membuat pesanan penghantaran 

makanan dari luar PKS seperti (Grabfood, Foodpanda) sepanjang 

arahan pengasingan dijalankan. 

 

7.8 Pelajar dinasihatkan agar sentiasa memantau tahap kesihatan 

kendiri dan melaporkan dengan segera kepada petugas sekiranya 

mula mengalami sebarang gejala. 

 

7.9 Saringan suhu akan dilakukan oleh petugas dua (2) kali sehari iaitu 

pada waktu pagi dan malam. 

 

7.10 Sekiranya pelajar mengalami gejala, pelajar boleh menghubungi 

pegawai UPKK, warden atau penyelia asrama untuk mendapatkan 

bantuan di klinik berdekatan. 

 

7.11 Aktiviti membersih pakaian adalah tidak dibenarkan sepanjang 

tempoh arahan pengasingan. 

 

7.12 Pelajar tidak dibenarkan berada di bilik rakan/di ruang lain 

sepanjang menjalani arahan pengasingan. 

 

7.13 Sebarang aktiviti berkumpulan/sukan tidak dibenarkan 
sepanjang dalam tempoh pengasingan dijalankan. 

 

7.14 Sebarang perubahan peraturan adalah tertakluk kepada arahan 

SDMC dan Jawatankuasa Khas COVID-19 PKS. 

 

7.15 Pihak yang boleh dihubungi oleh pelajar adalah jawatankuasa yang 

akan menyelia arahan pengasingan dan nombor telefon pihak yang 

menyelia akan disertakan dalam risalah SOP. 

 

7.16 Pelajar perlu memastikan bilik sentiasa bersih. 

 
7.17 Pelajar tidak dibenarkan menerima pelawat. 

7.18 Pelajar perlu memastikan semua peraturan dipatuhi demi 

keselamatan, kesejahteraan dan kebajikan semua pihak 

terpelihara. 

 

8.0 TARIKH KUAT KUASA  

 

Garis Panduan ini adalah berkuatkuasa mulai daripada 1 Mac 2021.  
  

POLITEKNIK KUCHING SARAWAK 
15 FEBRUARI 2021 
PINDAAN 1 : 22 MAC 2021 



LAMPIRAN A 

UJIAN RT-PCR 
TIDAK 
DIPERLUKAN 
SEBELUM 
MASUK KE 
SARAWAK 



LAMPIRAN B 

LAMPIRAN C 

ELECTRONIC HEALTH DECLARATION FORM POLITEKNIK KUCHING 
SARAWAK (E-HDFPKS) 
1. Borang Pengisytiharan Kesihatan atas talian ini dinamakan Electronic Health 

Declaration Form Politeknik Kuching Sarawak (E-HDFPKS). 

2. Pelajar yang akan mendaftar bagi menjalankan Pengajaran dan Pembelajaran 

(PdP) secara Bersemuka (Komponen Praktikal) adalah diwajibkan untuk mengisi 

borang ini. 

3. Link untuk akses kepada borang  E-HDFPKS adalah 

(http://bit.ly/deklarasikesihatanPKS) 

 

 
 
 
 
 
 
 
 

http://bit.ly/deklarasikesihatanPKS

